
Pensionit naatsorsorneqartarnerat pillugu § 37 apeqqut 2016-151-imut akissut 

Naalakkersuisut pensionit naatsorsorneqartarnerat pillugu apeqqutinut qujassuteqarput. 

 

Apeqqut: 

 

1. Pensionisiassanik naatsersuisitseqqinnermik periarfissamik inuit qassit 

atuippat ? 

 

Utoqqalinersianut pensionit pillugit inatsit nutaaq ulloq 1. januar 2016 atuutilerpoq. 

Inatsimmi nutaami ilanngullugu naatsorsuusioriaaseq nutaaq ilisaritinneqarpoq - 

maannakkorpiaq aningaasarsianut - taanna kommuninit atorneqartartoq 

utoqqalinersianut pensioninit naatsorsuisarnerminni tunniussisarnerminnilu. KIMIK IT 

teknikkikkut aaqqiinernut, tassunga ilanngullugit assersuutigalugit kommuninit sulianik 

sullissinissamut soorlu innuttaasut aningaasarsiat pillugit paasissutissanik 

isumaginnittartuuvoq. Maannakkorpiaq aningaasarsianut naatsorsuusioriaaseq 

utoqqalinersianut pensionini sulianut tamanut atuuppoq. 

 

Naalakkersuisoqarfik innuttaasut utoqqalinersianik pensioniinik sulianik 

sullissisartunngilaq, taakkununnga ilanngullugit innuttaasut maannakkorpiaq 

aningaasarsiaannik paasissutissanik pissarsiniartartoq, naatsorsuisartoq 

ingerlateqqiisartorlu taamalu utoqqalinersianik pensioninik tunniussisartoq. Tamanna 

kommuninit isumagineqartarpoq, tassanilu kommunit KIMIK IT atortarlugu.   

 

KIMIK IT-mut saaffiginnereernermi Naalakkersuisoqarfiup nalunaarutigisinnaavaa, 1. 

januar 2016-ip kingorna kommunini sisamaasuni innuttaasut 777-it maannakkorpiaq 

isertitamikkut ullutsinnut naleqqussaavigineqarsimammata. Juli 2016-imi katillugit 

utoqqalinersianik pensionillit 4.251-upput. 

 

Naalakkersuisoqarfik innuttaasunit saaffiginninnernik tigusaqarsimavoq isumaqartunik, 

nutaamik pensioninut aaqqissuussinermut ikaarsaariarnermut atatillugu kukkusumik 

naatsorsuisoqarsimasoq. Naalakkersuisoqarfimmit innuttaasut sullinneqarsimanngillat, 

tassami soorlu siusinnerusukkut oqaatigineqartutut kommuninit tamanna 

suliassaammat, saaffiginnissulli atorneqarsimavoq nalinginnaasumik 

atortuulersitsinermit nakkutilliinermut ilaatinneqarlunilu Naalakkersuisoqarfiup 

nakkutilliisussaatitaanerata ilaatut . pensionit pillugit inatsisiliornerup aqqunneqarneranut 

atatillugu. 

 

2. Komunit tassaannginnamik innuttaasunik sullisissussatut eqqortumik 

naatsorsuisussaat? 

Apeqqut 1-mut akissummut innersuussisoqarpoq. 

 

3. Nuummimi ataatsimiisitsinermi peqataanngitsut qanoq ilillutik periarfissamik 

tusarlerneqassappat ? 

 

Innuttaasut kikkulluunniit Naalakkersuisoqarfimmut saaffiginnissinnaapput suliat 

saaffiginnissutigissallugit innuttaasunit kissaateqarfigisat pillugit.  

 

4. Suna peqqutaava Naalakkersuisoqarfik immikkut naatsorueriaatsimik 

peqartariaqalerneranut ? 

  

Utoqqalinersianut pensionit pillugit inatsimmut nalinginnaasumik oqaaseqaatinut 

qupperneq 3-miittunut innersuussisoqassaaq.  

 

 

Inussiarnersumik inuulluaqqusillunga 

Med venlig hilsen 

 

 

Martha Lund Olsen  

 


